
  THE CHAIRMAN (Onor. Charles Mangion):  L-ewwelnett nibda biex formalment nagħti merħba lill-Membri “ġodda” ta’ dan il-Kumitat li ġie mwaqqaf mill-Parlament ftit tal-ġranet ilu.  Nistgħu issa ngħaddu għall-item li għandna fuq l-aġenda.

RAPPORT ANNWALI TA’ L-AWDITUR ĠENERALI GĦAS-SENA 2001 - BANK – CENTRAL BANK OF MALTA PUBLIC ACCOUNT

  THE CHAIRMAN:  Jiena kont se nissuġġerixxi – jekk hemm il-qbil tal-Membri – li l-Awditur jagħti spjegazzjoni qasira tas-suġġett imbagħad immorru għall-mistoqsijiet normali li nagħmlu skond il-proċedura diġa` stabbilita.  Jidher li hawn qbil għalhekk nistieden lill-Awditur Ġenerali u lil xi staff li jħoss li jistgħu jgħinu sabiex jingħaqdu magħna madwar il-mejda. 

Is-Sur Joseph G. Galea u s-Sinjura Vanessa Tonna ħadu posthom madwar il-Mejda.

  THE CHAIRMAN:  Nistieden jingħaqdu magħna wkoll lir-rappreżentanti min-naħa tal-Ministeru tal-Finanzi u tal-Bank Ċentrali.

Is-Sur Salvu Gauci, is-Sur  Noel Camilleri u s-Sur David Pullicino ħadu posthom madwar il-Mejda.

  THE CHAIRMAN:   Is-Sur Galea.

  IS-SUR JOSEPH G. GALEA (Awditur Ġenerali):  Mr Chairman, nibda billi ningħaqad miegħek biex nilqa’ lill-Membri l-ġodda tal-Kumitat.  

Fir-rapport annwali tiegħi għall-1992 konna għedna li l-public account  ma kienx qed jaqbel ma’ dak li qed juri t-Teżor. Din lilna tatna ftit fastidju u b’insistenza u b’konsistenza bqajna kull sena nirrapportaw li għadhom ma sabux rimedju għal din is-sitwazzjoni.   Effettivament f’laqgħa ta’ dan il-Kumitat li saret f’Jannar 2002 il-Ministeru tal-Finanzi għamel żewġ commitments; wieħed li jagħti interim reports li jibdew mill-aħħar ta’ Frar ta’ l-istess sena fuq progress li jkun sar fuq l-applikazzjoni ta’ electronic reconciliation system fit-Teżor, u l-ieħor li jipprova jirrikonċilja t-tmien snin ta’ qabel l-2001.  

Il-bank reconciliation system li kien wiegħed it-Teżor bdiet taħdem f’Ottubru ta’ l-2002.  Dan bdew jagħmluh billi ħadu l-opening – dan ikun jista’ jgħidilna aktar fit-tul fuqu l-accountant general għaliex is-sistema teknika jkun jista’ jispjegahielna aktar fid-dettall - …  Aħna kkonfondejna fis-sens li sena wara l-oħra d-diskrepanza bejn il-public account tas-Central Bank u dak li qiegħed jidher fil-kotba tat-Teżor qatt ma seta’ javviċina li jaqbel.  Aħna konna ngħidu li meta on a personal basis inti tirċievi bank statement mingħand il-bank tiegħek tara kif tagħmel biex tirrikonċilja u taċċerta ruħek li dak li tkun ħriġt u dak li tkun daħħalt ikun jaqbel ma’ dak li jkun qed jgħidlek il-bank.  Għalhekk kien qed jinkwetana l-fatt li dawn iż-żewġ totali ma jaqblux.  

Barra minn hekk it-Teżor kien spjegalna – għaliex imbagħad aħna bdejna nifhmu l-kobor tal-problema – kif din il-problema setgħet tiġi solvuta. Għalkemm huma kienu qed juru ċertu progress jien ħassejt ċerta responsabbilta` li nibqa’ nsegwi l-problema sakemm ikun hemm eżitu sodisfaċenti, kemm għalija bħala awditur li rrid nikkummenta fuqu għas-serħan tal-moħħ tal-Parlament kollu, kif ukoll għal dan il-Kumitat li b’ċertu entużjażmu u ħerqa kien qed jara li l-biċċa xogħol tkun komplita.    

  THE CHAIRMAN:   Sur Galea, jiġifieri hawnhekk qed ngħidu – ħalli nkunu ċari fuq il-punt li qegħdin niddiskutu – li l-kont tal-gvern mal-Bank Ċentrali u dak li jkollu t-Teżor suppost li jridu jkunu rikonċiljati u effettivament illum, skond  ir-rapport tiegħek, min-naħa tat-Teżor jidher li hemm madwar Lm7 miljuni fil-kont filwaqt li min-naħa tas-Central Bank  qed jgħidu li hemm Lm16 miljun.  Jiġifieri hemm din id-diskrepanza fir-rikonċiljazzjoni bejn iż-żewġ kontijiet. 

Issa jien xtaqt nistaqsi għal liema sitwazzjoni jew ċirkostanzi qed tattribwixxu dan in-nuqqas ta’ reconciliation bejn iż-żewġ kontijiet u għaliex din id-diskrepanza ilha għaddejja mill-1992. 

  IS-SUR NOEL CAMILLERI (Accountant General):  Bażikament bejn il-bank u l-cash book, jiġifieri l-kontijiet tat-Teżor, dejjem se jkun hemm diskrepanza. U hemm diversi fatturi li jikkontribwixxu għal dan; ċekkijiet li joħorġu u jibqgħu ma jissarfux u affarijiet simili.  Issa l-għan tar-reconciliation huwa li ssib dawn id-diskrepanzi u tagħmel provision għalihom. Issa kif qal l-Awditur Ġenerali, min-naħa tagħna, f’Ottubru ta’ l-2002 bdejna b’sistema live ta’ electronic reconciliation. Ovvjament il-gvern għandu eluf ta’ transazzjonijiet, is-sistema l-antika kienet manwali u fattur li wassalna biex waqgħet lura r-reconciliation kien appuntu dak li kollox kien isir manwalment. Issa li għamilna kien li we devised a computerised system li min-naħa tas-Central Bank u min-naħa ta’ fejn noħorġu ċ-ċekkijiet nirċievu l-informazzjoni elettronika li bażikament jiġu matched mal-cash book tat-Teżor. Ovvjament iltqajna ma’ xi diffikultajiet, pero` għamilna minn kollox to overcome them u fil-fatt issa ninsabu mexjin fuq dik ir-rotta.      

  THE CHAIRMAN:  Jiġifieri s-sistema elettronika qiegħda fid-dipartimenti kollha?  

  IS-SUR NOEL CAMILLERI: Le, ir-responsabbilta` tal-public account hija tat-Teżor, jiġifieri bażikament taqa’ taħti, imma ovvjament kull pagament li jsir min-naħa tad-dipartimenti jgħaddi through il-public account. F’kelma waħda l-ownership  tas-sistema hija tagħna.  Kif għedt, li qed nagħmlu huwa li bdejna minn Jannar tas-sena 2002 inqabblu ċ-ċekkijiet li jidħlu mal-files li jibgħatu s-Central Bank taċ-ċekkijiet li jkunu ssarrfu mad-data li għandna ta’ meta nkunu ħriġnihom. 

  THE CHAIRMAN:  L-Onor. Fenech.

  ONOR. TONIO FENECH:  Meta qed nitkellmu fuq sistema elettronika qed nirriferu għal xi software partikolari bħall-excel?   

  IS-SUR NOEL CAMILLERI: Le, dan huwa software li ġie tailor-made għalina min-naħa tal-MITTS. Jiġifieri li għamilna aħna kien li konna qed nirċievu d-data files mis-Central Bank u b’mod elettroniku naraw li ċ-ċekkijiet, debit advices, direct transfers, etc. jiġu  matched  mas-sistema tal-gvern. Ovvjament ikun hemm ċerti affarijiet li ma jaqblux u huwa hemmhekk fejn ovvjament trid tfittex.  

Jekk tippermettuli xtaqt ngħid li d-diskrepanza tas-Lm7 miljun li hemm m’hijiex partikolari għal sena waħda, jiġifieri hija akkumulattiva minn kemm ilu ma jsir l-eżerċizzju.  Jiena ppruvajt niġbor daqsxejn il-figuri biex inkunu nafu eżattament fuqhiex qegħdin nitkellmu u nista’ ngħid li mill-1991 sa l-2001, il-gvern bejn wieħed u ieħor ħallas u daħħal madwar Lm9 biljuni, jiġifieri f’kelma waħda qed nitkellmu fuq differenza ta’ Lm8 miljun sa l-2001 which is about 0.01%.   

  THE CHAIRMAN:  Il-Ministru Gatt.

  ONOR. AUSTIN GATT (Ministru għat-Teknoloġija ta’ l-Informatika u l-Investiment): Jiġifieri l-bottom line huwa li in vista tal-pagamenti li jsiru u in vista tal-fatt li għandek roll over  tagħhom, din id-diskrepanza dejjem tibqa’ tidher.  Kellna storja simili – li wkoll titla’ kull darba fir-Rapport ta’ l-Awditur – dwar l-unpaid fines tal-qrati.  Dawn kien hemm minnhom li ilhom sa mill-1960s, dejjem jitilgħu u l-argument kien jekk kenux preskritti jew le. Is-Sur Salv kien jgħid li dawk għandna niġbruhom, pero` finalment ġew iffriżati.  Issa hawnhekk x’se nagħmlu?  Se nirrikonċiljawhom jew le?

  IS-SUR SALVU GAUCI:  Fil-każ tat-Teżor il-figura hija ffriżata u m’hijiex se tkompli takkumula, anzi tonqos tista’, fis-sens li mill-1 ta’ Jannar 2001, kif spjega tajjeb is-Sur Camilleri bdejna nirrikonċiljaw il-ħruġ u d-dħul vis-à-vis il-cash book mal-bank.  Sibna li ċerti ċekkijiet li ħarġu fis-sena 2001 qegħdin jiġu għandna biex jissarfu fl-2002 u allura dawk is-Lm7 miljuni diskrepanza issa qegħdin jonqsu ftit ftit.  Li hu żgur huwa li qatt m’huma se jiżdiedu minħabba l-fatt li ġew iffriżati as at 31st December 2001. Jiġifieri ċ-ċekkijiet li jiġu għandna biex jissarrfu u li jġibu d-data ta’ qabel il-31 ta’ Diċembru 2001 jiġu maqtugħa u allura l-figura tonqos tista’.    

  ONOR. MARIO DE MARCO:  Fil-fatt x’inhi s-somma kull sena mill-1992 ‘il hawn?  

  IS-SUR NOEL CAMILLER:  Barra d-disksrepanza bejn il-cash book  u l-bank balance,  bejn wieħed u ieħor, mill-1991 sa l-2001 dejjem baqgħet madwar Lm10 miljun. 

  ONOR. MARIO DE MARCO:  Kull sena?

  IS-SUR NOEL CAMILLERI:  Le, matul dawk l-għaxar snin; din il-figura m’hijiex kumulattiva.

  ONOR. AUSTIN GATT:  Jiġifieri l-punt huwa li mhux qed ikun hemm żbilanċ ta’ Lm10 miljun kull sena, il-bilanċ dejjem baqa’ ta’ Lm10 miljuni li huwa 0.01% tal-pagamenti over ten years.

  ONOR. TONIO FENECH:  Pero` let’s go back to basics of accounts.  Bażikament jista’ ikollok unrepresented cheques u deposits not yet credited, mill-bqija mispostings jista’ jkun hemm, jiġifieri żbalji.  Meta qed nitkellmu fuq l-Lm10 miljuni, inklużi magħhom hemm l-unpresented cheques and deposits not yet credited jew huma netti?  

  IS-SUR NOEL CAMILLERI:  Le, b’kollox.

  ONOR. TONIO FENECH:  Imma meta nitkellmu fuq diskrepanza suppost li tkun fuq dak li huwa net, jiġifieri jekk jien għandi unpresented cheques and deposits, sakemm m’għandix unpresented cheques li ilhom uncleared u allura suppost qed nerġa’ nirriversjahom - dejjem jekk għandna policy biex nirriversjawhom - …

  IS-SUR  NOEL CAMILLERI:  Li qed ngħid huwa li bażikament għandek id-debits and credits u kontra xulxin jinnettjaw. Jiġifieri il-bilanċ ta’ Lm8 miljun li qed naraw huwa magħmul miż-żewġ naħat.

  ONOR. TONIO FENECH:  Allura kemm hemm unpresented cheques?

  IS-SUR NOEL CAMILLERI:  M’għandix il-figuri u sakemm ma ssirx ir-rikonċiljazzjoni ta’ dawk is-snin ma nistax inkun naf eżatt.  Mill-2002 se jkollna eżattament l-unpresented drafts x’kienu u jekk kien hemm xi mispostings x’kienu, eċċ, imma dejjem as from 1st January 2002.   Hemmhekk fejn konna qtajna linja u bdejna bir-reconciliation.   Fil-fatt bdejniha f’Ottubru imma għamilniha backdated  minn Jannar.  Il-fatt li ħadna sa April biex wasalna kien minħabba li fl-2002 kellna skoss ċekkijiet tas-sena ta’ qabel li kienu għadhom ma ġewx captured electronically  u allura riedu jinqatgħu litteralment wieħed wieħed.  Once li naslu f’Ġunju fejn possibbilment ma jkunx hemm aktar ċekkijiet li jissarrfu mis-sena ta’ qabel, imbagħad nimxu.   

  ONOR. TONIO FENECH:  Imma ċ-ċekkijiet li joħroġ il-gvern ma jkunux sequentially numbered?   Jiġifieri jien mhux suppost inkun naf li għandi 100 ċekk li għadhom ma ġewx ippreżentati u liema huma?

  IS-SUR DAVID PULLICINO (Deputat Gvernatur tal-Bank Ċentrali ta’ Malta):  Forsi nista’ nispjega ftit.  Naħseb li wieħed irid japprezza l-volum tax-xogħol li għandhom it-Teżor. F’nofs il-ġimgħa jkollna madwar 15,000 ċekk li jiġu proċessati u meta jkollna s-salarji, dawn jitilgħu anke għal 30,000 jew 50,000. Jiġifieri x-xogħol ta’ reconciliation li għandhom, speċjalment fis-snin li għaddew meta kollox kien jiġi pproċessat manwalment …  Aħna nibagħtu vanload kuljum it-Teżor.  Jiġifieri r-reconciliation kważi kienet impossibbli, anke jekk ikollok mejda mimlija nies.  U għalhekk bdejna naħdmu fuq is-sistema ta’ electronic matching għax permezz ta’ hekk, kif jidħol id-debit fil-kont tal-gvern ikun jista’ jiġi mill-ewwel rikonċiljat u jinqata’ awtomatikament.  Jien hawnhekk nifraħ lis-Sur Camilleri talli diġa` għandhom 98% taċ-ċekkijiet tas-salaji tal-ħaddiema tas-servizz pubbliku li qegħdin joħorġu b’mod electronic. Fil-każ tal-pensjonijiet tat-Teżor hemm 61% electronically handled u fil-każ ta’ l-istocks ġodda kollha jinsabu handled electronically.   Għad hemm xi dipartimenti bħal, per eżempju, dak tas-social services fejn għadna lura ħafna, imma meta niġu biex nirrikonċiljawhom naħseb li tkun problema tal-passat mhux waħda kurrenti.   

  IS-SUR SALVU GAUCI:  Jien ukoll staqsejt lill-accountant general  jekk hemmx xi iota of doubt li konsegwenza ta’ nuqqas ta’ reconciliation  sar xi double payment.   Dan qalli li m’hemmx konnessjoni bejn pagament doppju lil kuntrattur, per eżempju, u r-reconciliation u allura at least min-naħa baġitarja l-problema hija pjuttost teknika għas-sodisfazzjon tat-Teżor milli li nħarġu xi pagamenti doppji minħabba n-nuqqas ta’ reconciliation.   

  ONOR. TONIO FENECH:  Sempliċement biex niċċaraha ftit għaliex naf li ssemmiet.  Fil-fatt fejn qed jingħad li hemm iktar flus? Il-Bank Ċentrali qed jgħid li l-gvern għandu iktar fil-kont? 

  IS-SUR NOEL CAMILLERI:  Iva, fil-fatt hekk hu.

  ONOR. TONIO FENECH:  Mela li għandna huma ħafna unpresented cheques, jiġifieri m’hijiex daqshekk preokkupanti s-sitwazzjoni;  in-nies tajnihom il-flus u ma jriduhomx.  Jgħidu li l-gvern ma ħallashomx imbagħad ma jkunux sarrfu ċ-ċekk huma!

  IS-SUR JOSEPH G. GALEA:  Jista’ jiġri każ li peress li naħsbu li m’għandniex flus cash xi ħadd jallarma ruħu u l-gvern jidħol għal xi self meta fil-fatt ikollna minn fejn inħallsu.  Huwa veru li l-persentaġġ huwa ċkejken – x’għandu jkun il-persentaġġ huwa dibattibbli ħafna - pero` aħna qegħdin insostnu li ż-żewġ figuri għandhom jaqblu biex jitneħħa kull suspett li  tista’ tiġri xi ħaġa li wieħed ma jipprevedihiex jew inkella ma jindunax biha ħlief wara s-snin.  Għaliex jista’ jkun li għada pitgħada xi ħadd se jitlob lill-awtorita` …  Il-passat huwa passat imma xorta waħda ma nafux x’kien fih.  Mingħajr ma nipprova nallarma lil ħadd għax m’għandna l-ebda indikazzjoni li setgħu saru affarijiet li ma jistgħux isiru jew li m’għandhomx isiru, jien ħassejt li għandi nibqa’ niġbed l-attenzjoni għal dan il-fatt.

  THE CHAIRMAN:  Waħda mill-problemi kienet l-inputting of data minħabba nuqqas ta’ staff.  Din issa ġiet sorvolata?

  IS-SUR  NOEL CAMILLERI:  Il-manual inputing of data issa huwa limitat ħafna.  Fil-fatt issa li qed nagħmlu biex nippruvaw kemm jista’ ikun addirittura lanqas immissu l-files li jiġu mis-Central Bank huwa li qed indaħħlu - fil-fatt se tibda dalwaqt - fully automated remote-data-upload-security software.  Li tagħmel din is-sistema huwa li tiċċekkja l-integrita` tal-files qabel ma nimpurtawhom.  F’kelma waħda s-Central Bank jibagħtulna d-data files u peress li jista’ jagħti l-kas li jkun hemm xi ħaġa ħażina fihom, permezz ta’ dan is-software, minflok taqbad u tagħmel uploading mill-ewwel kif inhu, l-informazzjoni tiġi validata imbagħad jgħidlek li kollox sew u li tkun tista’ timportaha. Jiġifieri bħala input kemm jista’ ikun qed nillimitawha.  Se jibqa’ jkun hemm manual work fis-sens li jekk informazzjoni tkun ġiet entered ħażin oriġinarjament fil-bank mhux se taqbel mal-cash book tat-Teżor.  Ovvjament dawn imbagħad iridu jiġu tackled waħda waħda.      

  THE CHAIRMAN: Din is-software programme qiegħed in place  jew se tpoġġuh?   

  IS-SUR NOEL CAMILLERI:  Bażikament kollox jinsab lest u ġie anke ttestjat; kulma jrid isir huwa li jiġi stallat min-naħa tal-MITTS.  

  THE CHAIRMAN:  Peress li l-pagamenti tad-dipartimenti kollha jridu jgħaddu mit-Teżor huwa importanti li d-dipartimenti kollha jiġu ntegrati fis-sistema.  L-eżerċizzju li qed tagħmlu intom biex is-sitwazzjoni titjieb qed tkun integrata mal-kumplament tad-dipartimenti tal-gvern?

  IS-SUR NOEL CAMILLERI: Fil-fatt id-dipartimenti kollha qegħdin imqabbdin f’data sets għalihom imbagħad finalment jiġi kkonsolidat kollox it-Teżor.  Bażikament li nagħmlu hu li naqbdu dak il-cash book, li huwa il-consolidated cash book, tad-dipartimenti kollha u nirrikonċiljawh mal-public account.  F’kelma waħda dak kollu li qed jagħmlu d-dipartimenti qed jiġi rifless fil-konsolidat. Aħna li qed nagħmlu huwa li qed naqbdu dak il-konsolidat – m’aħniex qed immorru individwalment għand id-dipartiment biex kemm jista’ ikun ma nifirxux – u qed inqabbluh mal-kont tal-Bank Ċentrali.

  THE CHAIRMAN:  L-Onor. Bonnici.

  ONOR. JOSEF BONNICI:  Qed tgħidu li bis-sistema l-ġdida mhux se jkun hemm problemi iktar, pero` minn mindu daħlet is-sistema l-ġdida saret xi analisi ta’ fejn m’humiex jaqblu l-affarijiet?   Żbalji bilfors ikun hemm għaliex jista’ jkollok inputting errors,  jista’ jkun hemm ċekk li ma jkunx ġie msarraf għax ikun miet xi ħadd u affarijiet bħal dawn.  Jiġifieri sar xi tip ta’ assessment ta’ dan l-aħħar żmien minn meta saret is-sistema elettronika li titfa’ dawl fuq il-problema li l-awditur għandu query fuqha li hemm element ta’ error li finalment xi ħadd irid jiddeċiedi u jgħid li huwa mpossibbli li tirrikonċilja kollox?

  IS-SUR  NOEL CAMILLERI:  In the first place aħna għedna li s-sistema ninsabu kuntenti biha at least at the moment, kuntenti fis-sens ta’ kemm imxejna pero` perfetta żgur li m’hijiex.   We are still on the learning curve, fis-sens li kellna problemi fid-data li kienu qed jagħtuna entitajiet differenti.  Per eżempju, kienu qed joħorġu ċ-ċekkijiet on our behalf u forsi jkun hemm xi żball żgħir fil-files, eċċ. Mostly affarijiet tekniċi l-aktar li kellna, pero` indikazzjoni in ġenerali ta’ fejn jistgħu jkunu l-iżbalji jkollna. Per eżempju, is-social security joħorġu ċ-ċekkijiet tagħhom huma, jiġfieri aħna bħala reconciliation kulma għandna hija biss transazzjoni waħda fejn qed ngħaddu l-flus mill-public account għall-accounts  tagħhom biex ikunu jistgħu joħorġu ċ-ċekkijiet.    Jista’ jagħti l-kas li, per eżempju, f’schedule li għamilha through is-sistema tal-gvern, ikun ħa żball minimu f’xi figura bħala data entry. Aħna li rridu nserrħu moħħna fuqu huwa li jkollna l-history ta’ kull ċekk minn meta jkun ħareġ sa meta jissarraf u jkollna lista ta’ xi ssarraf u x’ma ssarrafx.   

Ħaġa li rrid ngħid fuq li qal is-Sur Galea hija li għalkemm ir-reconciliation tas-snin bejn l-1992 u l-2001 ma saritx, records taċ-ċekkijiet li ssarrfu għandna, jiġifieri f’kelma waħda jekk jiġi xi ħadd u jikklejmja li ċ-ċekk ma sarrfux aħna għandna mezzi li bihom inkunu nistgħu niċċekkjaw biex naraw jekk dan huwiex veru.

  ONOR.  JOSEF BONNICI:   Imma fuq ċekk ikun hemm time limit sa meta jista’ jissarraf.  

  IS-SUR NOEL CAMILLERI:  Iva, fil-fatt hemm sitt xhur.

  ONOR. JOSEF BONNICI:  Jiġifieri wara sitt xhur wieħed suppost suppost wieħed  għandu jinjorah.

  IS-SUR NOEL CAMILLERI:  Le, jista’ jiġi replaced.   

  ONOR. AUSTIN GATT:  Imma for reconciliation purposes tista’ taqtgħu mil-lista.   Jiġifieri dawk it-Lm8 miljuni jekk għadhom qed jinkludu numru ta’ ċekkijiet li ilhom li ħarġu iktar minn sitt xhur, jistgħu jonqsu sostanzjalment.

  ONOR. JOSEF BONNICI:  F’dan it-tip ta’ reconciliation - għax tagħmel x’tagħmel xi error dejjem se jkollok; fejn għandek element ta’ inputting u allura fejn għandek element ta’ intervent uman, tistenniha li jkollok xi errors  - sar xi tqabbil ma’ pajjiżi oħra ta’ x’tip ta’ diskrepanza hemm  li tista’ wkoll tagħtik benchmark  fuqxiex tista’ tqabbel?

  IS-SUR  NOEL CAMILLERI:  Pajjiżi oħra, ħafna minnhom at least  li naf jien, jaħdmu totalment differenti minna.   In the first place id-dipartimenti għandhom awtonomija kważi totali.  Dawn għandhom bank accounts għalihom filwaqt li aħna għadna ċentralizzati. Jiġifieri l-problema kbira li teżisti fin-nofs tinqasam f’20,000 problema oħra biex tiġi handled.   

  ONOR. JOSEF BONNICI:  Pero` kieku wieħed forsi jagħmel dan il-comparison forsi jkun jista’ jasal eżattament għal x’tip ta’ benchmarks jużaw pajjiżi oħra. Il-persentaġġ huwa żgħir, imma at some point naħseb li xi ħadd irid jiddeċiedi dak li jista’ jaqta’ u dak li jista’ jibqa’ pendenti. Ma nafx jekk hemmx xi ħsieb dwar dan l-aspett.

  IS-SUR SALVU GAUCI:  Is-suġġeriment tas-Sur Pullicino huwa li niffriżaw is-sitwazzjoni kif kienet as at 31 December 2001 u nibdew b’cash books from zero mill-1 ta’ Jannar, 2002.  Din lilna tgħinna biex inserrħu moħħna li mill-1 ta’ Jannar, 2002 inkunu dejjem rikonċiljati u ma jkollniex dnubiet ġodda.  Aħna, fuq suġġeriment tagħkom nistgħu nimputjaw dawk li huma barred wara sitt xhur u awtomatikament nagħmluhom dead u b’hekk nimminimizzaw id-diskrepanza.  Pero` jien niddubita jekk economically …  Dan bħal meta wieħed, per eżempju jkollu Lm100 flus u jpoġġihom taħt l-imħadda jew taħt il-maduma u qatt ma jissarrfu.  Mid-dehra l-pajjiż ekonomikament imur tajjeb imma ma nafx jekk f’dan il-każ ukoll mit-Lm8 miljun ċekkijiet minflok flus li ma ssarrfux ekonomikament il-pajjiż ikunx qiegħed positive jew negative. Jien minn meta kont żgħir dejjem ġejt mgħallem li wieħed li jkollu Lm1,000 flus u jintilfu u lanqas il-werrieta ma jkunu ggwadanjawhom, il-Bank Ċentrali ...

  ONOR. JOSEF BONNICI: Il-Bank Ċentrali, minn żmien għal żmien joħorġu notice fejn jgħidu li se jibdlu l-flus. I am sure li mill-ammont li jkunu ħarġu qatt ma jerġgħu jiġbru l-flus kollha lura għax ikun hemm minnhom li tqattgħu, inħarqu, telqu mat-turisti eċċ.

  IS-SUR SALVU GAUCI:  U f’dak il-każ il-pajjiż imur tajjeb jew ħażin? Allura bit-Lm8 miljuni li ma ssarrfux f’dan il-każ ...?

  ONOR. MARIO DE MARCO:  Allura aħna se nibqgħu b’dawn it-Lm8 miljuni jidhru kull sena jew se nagħmlu xi write-off jew reconciliation tagħhom?    Din il-figura se tibqa’ tidher ad aeternum  kull sena?  

  THE CHAIRMAN:  Jien naħseb li dawk iċ-ċekkijiet li ma ssarrfux għandhom jinqatgħu.  

  ONOR. AUSTIN GATT:  Anke bħala pożizzjoni legali żgur li dawk iċ-ċekkijiet li ilhom ħames snin outstanding are not claimable; wara ħames snin jaqgħu preskritti.
  IS-SUR DAVID PULLICINO:  Tajjeb li wieħed jispjega li aħna kuntenti bl-accuracy tas-sistema għaliex il-proċess huwa distributed.  Meta ċekk jissarraf fuq il-counter tal-bank dak huwa l-iżgħar module li hemm ta’ tisrif, jiġifieri l-kaxxier meta jsarraf irid iqabbel il-cash book tiegħu mal-payments li jkun għamel.  Hu jdaħħal l-ammont fit-till tiegħu imma l-kumplament huwa kollu automatic għaliex fuq iċ-cheques hemm l-MICR u jekk tieħu il-200 cash positions li hawn Malta dan kien l-iżgħar element ta’ entry taċ-ċekkijiet, imbagħad jiġu ċċentralizzati fil-clearing centre tal-bank u huma jiġbru l-pożizzjoni kollha tal-kaxxiera.  Jiġifieri l-iżbalji li jista’ ikun hemm fl-accounting  jistgħu jkunu compensating errors imma ma naħsibx li hemm errors tat-tip ta’ overclaiming jew underclaiming għax kull pożizzjoni tkun magħluqa.  Imbagħad aħna nużaw l-istess files li jinġabru mill-kaxxiera, indaħħluhom fis-sistema tagħna in one big file, nissortjawhom according to departments u nibagħtu d-data file dirett lit-Teżor.  Aħna kull filgħaxija nibagħtu l-electronic statement u llum il-ġurnata għandhom faċilitajiet  on line u jistgħu jarawhom in real time tagħhom.  Għamilna wkoll sistema mas-Sur Camilleri fejn anke l-credits nagħtuhom il-codes u huma jgħaddu d-debits and credits u jiġu rikonċiljati.  

Jien hawnhekk għandi nota li s-Social Services  Department joħroġ 1.2 miljun ċekk.  Naħseb li huwa importanti li għal finijiet ta’ rikonċiljazzjoni u anke tal-cash flow kollox jibda jsir b’mod elettroniku.   Aħna nikkalkolaw li l-flus li niffrankaw mill-printing of cheques, min-nies li jagħmlu r-reconciliation, mill-processing fees – għaliex aħna nħallsu l-banek madwar  Lm120,000 fis-sena talli jipproċessaw dawn iċ-ċekkijiet tal-gvern – jammontaw għal madwar Lm0.5 miljun fis-sena.  Dan dejjem jekk kollox jibda jsir b’mod elettroniku.
  THE CHAIRMAN: Dawn id-defiċjenzi jagħmlu xi effett għall-fatt li hemm il-ħsieb li l-gvern jaqleb mill-cash basis għall-accruals?

  IS-SUR DAVID PULLICINO: Lilna tgħinna għaliex jiġu posted fil-cashbook u debitati l-istess ħin u lanqas ikun hawn outstandings.  Imbagħad il-problema tkun fil-kont ta’ l-individwu; jekk imut xi ħadd l-ammont jibqa’ fil-kont tiegħu sakemm l-estate jiġi wound up u xi ħadd jiddeċiedi x’għandu jagħmel bih.   Problemi li jikkawżaw ħafna spejjeż huma meta jmut xi ħadd jew jinsteraq xi ċekk u jerġgħu jagħmlu claim.  Ġieli jonfqu many more times the value of the cheque biex jikklerjawh. 

  THE CHAIRMAN:   L-Onor.  Tonio Fenech.

  ONOR. TONIO FENECH:  To move forward from this event, jekk aħna għandna a starting point fejn nafu li suppost qed naqblu, jiġifieri mhux qed ikollna dawn id-diskrepanzi jew qed ikunu minimi li qed ikunu riżolti biż-żmien …   

  IS-SUR NOEL CAMILLERI :  Diskrepanzi dejjem se jkun hemm.

  ONOR. TONIO FENECH:  Imma nafu x’inhuma għaliex unpresented cheques se jibqagħlek dejjem imma dak, in accounting terms, m’huwiex diskrepanza imma huwa a reconciling item li naf bih.   Issa jien ngħid li trid tinqata’ linja fejn ngħidu li dawk li qabżu sena jiġu maqtugħa.   Jekk qed nifhem sew, ħafna minn dawn jinżammu manwalment u allura huwa faċli li min kien qed iżomm il-manual cash book ħareġ ċekk imbagħad induna li ħarġu ħażin u kkanċellah imma ma kkanċellahx fil-cash book u reġa’ ħareġ ieħor.   Mela jien għandi Lm10,000 u Lm10,000 imma Lm10,000 biss se jissarfu għax fil-fatt ċekk wieħed ġie mpustat. L-importanti hu li jekk se nieħdu deċiżjoni u naqtgħu linja ikun hemm proċedura fejn jekk jiġi ppreżentat xi ċekk qabel dik id-data jkun hemm sistema traceable ta’ kif ittieħdet id-deċiżjoni dwar jekk dak ic-ċekk hux se jiġi replaced jew le.  Jiġifieri tkun saret il-verifika li ċ-ċekk verament ma kienx mal-lista taċ-ċekkijiet ippreżentati wara.   Issa hawnhekk m’aħniex qed nitkellmu fuq ċekk ta’ Lm10 imma qed nitkellmu fuq ċekkijiet li huma ta’ ammont sostanzjali.   Jien naħseb li l-way forward hija li naqtgħu linja, issir proċedura ta’ kif dawk li se jiġu ppreżentati se jiġu reissued u minn hemm ‘l hemm l-importanti li r-reconciliation qed issir.  U dawk it-Lm8 miljun li huma diskrepanza fil-fatt huma fondi li jistgħu jiġu released biex jiġu wżati għax għalxejn qegħdin hemmhekk reqdin.   

  THE CHAIRMAN:  Milli nista’ nifhem, din id-deċiżjoni effettivament ittieħdet mill-2001.

  IS-SUR NOEL CAMILLERI:  Forsi nista’ ngħid x’għamilna - biex kemm jista’ jkun nagħmlu safeguarding ta’ l-interessi tal-gvern – biex ma joħorġux ċekkijiet li jkunu diġa` ssarrfu.  Appena bdiet din il-problema aħna ħadna ċerti miżuri.   Per eżempju, f’każ li jiġi xi ħadd jikklejmja li ma rċeviex ċekk,  biex noħorġulu ieħor għandna proċedura diġa` set.   Jiġifieri n-nies għandhom ma’ xiex jiċċekkjaw u jivverifikaw jekk issarrafx jew le; jiċċekkjaw fil-cash book l-antik u l-statements li kellu t-Teżor biex imbagħad eventwalment joħorġu ieħor.   

Ħaġa oħra li bdejna nagħmlu li bażikament tkun qed tagħmel rikonċiljazzjoni imma mhux rikonċiljazzjoni proprja hija li kull debit advice li tgħaddi minn ġot-Teżor tiġi litteralment ticked ma’ l-advice li jibagħtulna s-Central Bank.  Jiġifieri li qed ngħid hu li malli tasal advice mid-dipartiment, nibagħtuha s-Central Bank, jiddebitawlna l-kont, jibagħtulna l-advice u nqabbluhom.   B’dan konna avvżajna wkoll lill-awditur.  Meta tagħmel hekk tkun qed tqabbel it-transazzjonijiet.  Il-problema mbagħad hija l-volum meta tiġi biex tagħmel rikonċiljazzjoni sħiħa.  

  ONOR. TONIO FENECH:  Kull meta ssir ir-rikonċiljazzjoni?

  IS-SUR NOEL CAMILLERI:  Issir on a monthly basis u bħalissa wasalna f’Mejju.

  ONOR. TONIO FENECH:  Jekk issir kull ġimgħa ma taħsibx li jkun aktar faċli?   

  IS-SUR NOEL CAMILLERI: Tista’, imma s-sitwazzjoni qiegħda tali li aħna normalment nimxu xahar xahar bil-ledger months.  Normalment xahar ma jagħlaqx fit-31st of the month imma jagħlaq fis-2nd, 3rd jew 4th of the next month u d-data nimpurtawha bl-istess proċess tal-month end,  jiġifieri d-data minn ġol-cash book nimpurtawha għal ġor-reconciliation system bħala parti mill-proċess tal-month end.  Issa on a weekly basis ma nafx kif nistgħu nagħmluha.   

  THE CHAIRMAN:  Is-Sur Galea.

  IS-SUR JOSEPH G. GALEA:  Mr Chairman,  irrid ngħid li minn dawn ir-rapporti li qed isemmi s-Sur Camilleri għad m’għandna xejn f’idejna u allura ma nistgħux ngħidu what type of reports qegħdin jiġu generated to our satisfaction jew inkella biex nistgħu nkunu aktar komdi li nirrapportaw lilkom.   Jien napprezza li huma għandhom id-diffikultajiet sakemm jingranaw aktar, pero` qabel nesprimu l-opinjoni tagħna -  kif qed jiġi suġġerit hawnhekk li nagħmlu cut off, eċċ, eċċ – xtaqt li Mrs Vanessa Tonna li hija manager fuq finance and compliance tispjegalkom liema huma dawk l-areas li lilna għadhom jinkwetawna.   

  IS-SINJURA VANESSA TONNA (Manager, Finance and Compliance):   Id-diskussjoni hawnhekk donnha li ffukat ħafna fuq l-unpresented drafts.   Areas oħra ta’ concern għalina huma l-cancelled drafts jew inkella xi transactions li jkunu qegħdin jidhru fuq ic-Central Bank statement u t-Teżor ma jkunx ħa account tagħhom fil-cash book.   Dik hija just l-expenditure side, għax imbagħad irridu naraw ukoll ir-revenue side bħal, per eżempju, id-dishonoured cheques.  Dawk ukoll iridu jittieħdu into account fir-reconciliation statement.    Kif issemma ftit ilu, once li issa qegħdin nimxu għall-accrual system…  Il-bank reconciliation huwa wieħed mill-modi li bihom aħna niċċekkjaw biex naraw jekk id-dipartiment għandux dik l-internal control in place.   Voldieri tkun area ta’ qualification tar-report jekk dak l-internal control li aħna nqisuh bażiku ma jkunx in place.   

  IS-SUR  SALVU GAUCI: Nagħmel riferenza għar-release of funds li semma l-Onor. Fenech u l-flus li jissellef il-gvern.   Il-gvern jissellef il-flus abbażi tal-bilanċ tas-Central Bank li f’dan il-każ qed juri Lm16 miljun against it-Lm8 miljun tat-Teżor.   Jiġifieri aħna ssellifna inqas mhux aktar.   Ma ssellifniex abbażi ta’  cash li qed juri credit balance ta’ Lm8 miljun, imma ...  Għandna credit balance ta’ Lm16 miljun u allura ssellifna inqas u mhux iktar minħabba d-diskrepanza.

  ONOR. TONIO FENECH:  Kemm qed ngħidu li kellu dishonoured cheques il-gvern?  Kemm hi sinifikanti din il-problema?  Jew ma nafux?  Jiġifieri qiegħda moħbija f’dawn it-Lm8 miljun u m’għandniex idea?

 IS-SINJURA VANESSA TONNA:  Jekk wieħed iħares lejn l-arrears of revenue …  Bħala ammont ma nafux eżatt, pero` ikun hemm mhux ħażin li jerġgħu jibagħtu lura għall-individwu biex jirranġa ċ-ċekk.

  ONOR. TONIO FENECH:  Imma qed jidhru fir-reconciliation jew le?

 IS-SINJURA VANESSA TONNA:   Aħna reconciliations għad m’għandniex f’idejna, pero` once li ssir imbagħad trid tittieħed account tad-dishonoured cheques.

  IS-SUR NOEL CAMILLERI:  Proċedura għal dishonoured cheques teżisti, jiġifieri hemm proċedura stabbilita ta’ kif id-dipartimenti għandhom jittrattawhom. Ovvjament jekk ikun hemm żbalji, dawn se joħorġu fir-reconciliation.   

  THE CHAIRMAN:  Imma l-kwestjoni tad-dishonoured cheques hija frekwenti?

  IS-SUR NOEL CAMILLERI:  M’għandix data biex nista’ ngħid jekk din il-problema hijiex kbira jew le.

  THE CHAIRMAN:  Fil-każ ta’ l-arrears tad-dipartiment tat-taxxi nterni ħafna drabi konna naraw li dawn ikunu stimi ta’ kemm għandu jiġbor id-dipartiment mhux neċessarjament kemm verament għandu jiġbor u nafu li dejjem ikun hemm diskrepanza bejn l-istima li jagħmel il-Kummissarju tat-Taxxi Nterni u dak li attwalment ikollu jinġabar.

 IS-SINJURA VANESSA TONNA:  Jien semmejt l-arrears of revenue minħabba li meta mbagħad niċċekkjaw l-amounts collected inqabbluhom mal-debtors’ ledger u minn hemmhekk nindunaw li kien sar payment imbagħad jinqata’ u jiġi replaced.  Jekk tippermettuli xtaqt nagħmel punt ieħor.  

Huwa veru li d-diskrepanza hija ta’ Lm8.9 miljun pero` peress li hija the net difference, jista’ jkun hemm a debit amount li jkun kbir imbagħad jinqata’ against a credit amount.  Jista’ jkun li b’hekk jirriżulta t-Lm8.9 miljun.   U dak huwa l-concern tagħna allavolja forsi m’huwiex ammont daqstant sinifikanti.   

  IS-SUR SALVU GAUCI:  Imma hawnhekk irridu ngħidu li meta ċekk jiġi dishonoured għaliex ikun fażull minħabba li dak li jkun mhux veru li jkollu flus il-bank, ma jippreġudikax ir-relazzjoni tiegħu mad-dipartiment konċernat u r-reconciliation tat-Teżor – li hija bżonnjuża u ħadd m’hu qed jikkritikaha – ma tirrelatax mar-relazzjoni ta’ l-individwu mad-dipartiment konċernat; l-individwu xorta jibqa’ debitur lejn dak id-dipartiment. 

  THE CHAIRMAN:  Aktar kummenti?   Jidher li m’hawnx għalhekk naħseb li nistgħu naġġornaw.  Naġġorna l-Kumitat għal wara r-recess b’data u aġenda li jiġu komunikati aktar tard.  Nirringrazzja lil kulħadd.

Fit-7:55p.m. il-Kumitat aġġorna.

